
2022 ᐊᕐᕌᒍᑕᒫᖅᓯᐅᑎ  ᐅᓂᒃᑳᖅ – ᓈᓚᐅᑎᖃᕐᕕᖕᒥ  ᓇᐸᔪᒃᑯᕕᒃ    

 

ᓯᑎᐱᕆ 2022ᒥ,  ᐱᓕᕆᖃᑎᒌᑦ  ᓯᕗᓪᓕᖅᐹᒧᑦ  ᔪᕆᑲᒧᐊᓚᐅᖅᑐᑦ  ᐱᖓᓱᑦ ᐊᕐᕌᒍᓂᒥᑦ.  ᑯᕕᑦ-19  

ᓄᕙᖕᓇᕐᔪᐊᖅ  ᒪᑐᔾᔪᑕᐅᓚᐅᖅᑐᖅ  ᔪᕆᑲᒥ  ᓯᓚᓐᓂᐊᕐᕕᖕᒥᒃ  ᐅᐸᒃᑐᓄᑦ ᒫᔾᔨ 2022ᒥ,  ᐱᓕᕆᖃᑎᒌᓄᑦ  

ᐅᐸᒍᓐᓇᖏᔾᔪᑕᐅᓪᓗᓂ  ᔪᕆᑲᒧᑦ.  ᔪᕆᑲᒥ  ᓯᓚᓐᓂᐊᕐᕕᒃ  ᒪᑐᓯᒪᐃᓐᓇᕋᓗᐊᖅᑎᓪᓗᒍ  ᐅᐸᒃᑐᓄᑦ,  

ᐱᓕᕆᖃᑎᒌᑦ  ᐊᖏᖃᑎᖃᕈᓐᓇᓚᐅᖅᑐᑦ  ᕈᐃᐅᓪ  ᑲᓇᑕᒧᑦ  ᖃᖓᑕᓲᒃᑯᑦ  ᐅᓇᑕᖅᑐᒃᓴᖏᓐᓂᒃ  

ᐊᑐᕈᓐᓇᕐᓂᐊᕐᒪᑕ  ᖃᖓᐅᓕᕌᖓᑦ  ᐃᒡᓗᒋᔭᐅᔪᓂᒃ  ᔪᕆᑲᐅᑉ  ᒥᕝᕕᖓᓂ,  ᑕᐃᔭᐅᔪᖅ  ᕗᐊᑦ  ᔪᕆᑲᑐᑦ.  

ᕗᐊᑦ  ᔪᕆᑲ ᐊᑐᖅᑕᐅᒐᔪᓲᖅ  ᐅᓇᑕᖅᑐᒃᓴᓄᑦ  ᐃᑲᔪᖅᑐᓄᑦ  ᐊᕐᕌᒍᑕᒫᖅᓯᐅᑎᓄᑦ  ᐊᐳᕋᐃᓴᓐ  ᓂᕙᔅᒧᑦ  

ᐸᖅᑭᔭᐅᓪᓗᓂ  ᖁᑦᑎᒃᑐᒥ  ᐅᑭᐅᖅᑕᖅᑐᒥ ᖃᐅᔨᒪᔭᐅᔪᓄᑦ  ᑐᓴᐅᒪᑎᑦᑎᓂᕐᓄᑦ ᐱᓕᕆᔾᔪᓯᕐᓂᒃ (HADCS).  

ᐊᐳᕆᓴᓐ ᓂᕙᔅᒧᑦ ᐱᓕᕆᔪᑦ ᐊᑐᕇᓚᐅᕐᒪᑕ  ᕗᐊᑦ ᔪᕆᑲ ᐃᒡᓗᖏᓐᓂᒃ  ᐋᒡᒌᓯ 2022ᒥ  ᐊᐅᓪᓚᓚᐅᖅᖢᑎᒡᓗ  

ᔪᕆᑲᒥᑦ ᐱᓕᕆᖃᑎᒌᑦ ᑎᒃᑕᐃᓐᓇᖅᑎᓪᓗᒋᑦ.   ᐱᓕᕆᖃᑎᒌᑦ  ᐃᓯᓚᐅᖅᑐᑦ ᕗᐊᑦ ᔪᕆᑲᒧᑦ  ᓯᑎᐱᕆ 2022ᒥ  

ᑕᐃᑲᓃᖦᖢᑎᒡᓗ  ᑲᑎᖦᖢᒋᑦ 10 ᐅᓪᓗᑦ  ᐃᓄᖃᖏᑦᑐᒥ ᐃᒡᓗᒥ.  

  

ᔪᕆᑲᒦᑎᓪᓗᒋᑦ,  ᐱᓕᕆᖃᑎᒌᑦ ᐊᐅᓚᑦᑎᓇᓱᓚᐅᖅᐳᑦ  ᓈᓚᐅᑎᖃᕐᕕᐅᑉ  ᓇᐸᔪᒃᑯᕕᖏᓐᓂᒃ.  ᓇᐸᔪᒃᑯᕕᖕᒥ 

ᐱᑕᖃᖅᐳᖅ  256ᓂᒃ  ᐊᑐᓃᖓᔪᓂᒃ  ᓇᐸᔪᓂᒃ,  ᐊᑐᓂ 9 ᒥᑕᓂᒃ  ᑕᑭᓂᓖᑦ,  ᐋᖅᑭᒃᓯᒪᓪᓗᑎᒃ 16ᓂᒃ  

16ᓄᑦ  ᑭᑉᐹᕆᒃᓯᒪᔪᓄᑦ  120  ᒥᑕᓂᒃ  ᑕᑭᓂᓕᒃ  ᓴᓂᐊᒍᑦ.  256 ᑭᓗᕙᑦᒥᒃ  ᓴᙱᓂᓕᒃ  ᓈᓚᐅᑎ  

ᐊᑐᖅᑕᐅᔪᒪᔪᖅ  ᐊᐅᓚᑦᑎᓂᐊᕐᒪᑦ  ᓈᓚᐅᑎᖃᕐᕕᖕᒥ  ᓇᐸᔪᒃᑯᕕᖕᒥᒃ  ᓴᙱᓛᒥᒍᑦ,  ᐊᑐᓂ 1 

ᑭᓗᕗᐊᑦᖑᓗᓂ ᐊᑐᓂ  ᓇᐸᔪᖅ. 256 ᑭᓗᕙᑦ ᓈᓚᐅᑎ ᓱᕋᒃᓯᒪᔪᖃᖅᓯᒪᖕᒪᑦ,  ᑭᓯᐊᓂ ᑲᓐᑐᕋᒃᑐ 

ᑐᓂᓯᓇᓱᒃᑐᖅ  ᑖᔅᓱᒥᖓ  ᓈᓚᐅᑎᒥᒃ  ᓴᓇᔭᐅᕝᕕᖓᓄᑦ ᓈᒻᒪᒋᔭᐅᓂᖓᑕ   ᖃᐅᔨᓴᖅᑕᐅᓂᐊᕐᒪᑦ.  

ᑕᐃᒪᐃᑎᓪᓗᒍ,  20ᓂᒃ  ᐃᓯᒐᓂᒃ  ᑕᑭᓂᓕᒃ  ᐅᐊᔭᓕᖕᓄᑦ  ᓯᕐᓗᐊᖅ  ᑕᐃᑯᙵᖅᑕᐅᓯᒪᕗᖅ  ᒥᑭᓐᓂᖅᓴᒥᒃ  

32 ᑭᓗᕙᑦᒥᒃ ᓴᙱᓂᓕᖕᒥᒃ  ᓈᓚᐅᑎᓕᖕᒥᒃ  ᑐᓂᔭᐅᓗᓂ ᑲᑐᔾᔨᖃᑕᐅᔪᓄᑦ ᑎᒥᒧᑦ, ᐱᓕᕆᖃᑎᒌᓄᑦ  

ᐊᐅᓚᔾᔪᑕᐅᓗᓂ  ᓇᐸᔪᓂᒃ  ᓴᙲᓐᓂᖅᓴᐅᓗᓂ.  ᓯᑎᐱᕆ 2022ᒥ  ᐅᐸᒃᑎᓪᓗᒋᑦ, 32 ᑭᓗᕙᑦ  

ᐋᖅᑭᒃᑕᐅᓚᐅᖅᑐᖅ  ᐊᐅᓚᔾᔭᒃᑕᐅᓪᓗᓂᓗ  ᔪᕆᑲᒥ ᐱᓕᕆᖃᑎᒌᒃᑐᓂᑦ,  ᑭᓯᐊᓂ ᑐᑭᓯᓇᖅᓯᑲᐅᖅᑐᖅᖢᓂ  

ᐃᕐᖓᕐᒪᑦ  ᓈᓚᐅᑎᐅᑉ  ᓂᒡᓚᖅᑎᕈᑎᐊᓂᑦ.  ᐱᓕᕆᖃᑎᒌᑦ  ᐊᒃᓱᕈᓚᐅᖅᐳᑦ  ᐅᓪᓗᓂ  ᑭᖑᓂᖏᓐᓂ  

ᖃᐅᔨᓇᓱᒃᖢᒍ  ᐃᕐᖓᖅᑐᖅ  ᐋᖅᑭᒃᑕᐅᓂᐊᕋᒥ  ᐊᑐᕐᓗᑎᒃ  ᐊᑐᐃᓐᓇᐅᔪᓂᒃ ᐱᓕᕆᔾᔪᑎᓂᒃ  ᑭᓱᓂᒡᓗ,  

ᓇᓂᔭᐅᓇᓂ.   

ᑕᐃᒪᐃᒻᒪᑦ  ᐱᓕᕆᖃᑎᒌᑦ  ᓴᐱᓕᓚᐅᖅᐳᑦ  ᐊᐅᓚᓐᓇᓱᒋᐊᒃᓴᖅ ᓈᓚᐅᑎᓄᑦ  ᓇᐸᔪᖃᕐᕕᒃ  ᐊᖏᕐᕋᖅᖢᑎᒡᓗ.  

ᐸᕐᓇᓕᖅᑐᑦ  ᓴᓇᔭᖅᑐᕐᓂᐊᖅᑐᓂᒃ  ᑕᐃᑯᙵᖅᑎᑦᑎᓗᑎᒃ  ᒪᐃᒥ  ᔫᓂᒥᓘᓐᓃᑦ 2023ᒥ  ᓴᓇᔭᐅᓂᐊᕐᒪᑦ  

ᓂᒡᓚᖅᑎᕈᑎᐊᑕ ᐃᕐᖓᖅᑕᖓ  ᐊᐅᓚᔾᔭᒍᑕᐅᒃᑲᓐᓂᕐᓗᓂᓗ  ᓈᓚᐅᑎᓄᑦ  ᓇᐸᔪᒃᑯᕕᖕᒥᒃ.   

 

ᒪᐃᒥ  ᔫᓂᒥᓘᓐᓃᑦ 2023ᒥ  ᐋᖅᑭᒃᑕᐅᒍᓂ  32 ᑭᓗᕙᑦ  ᓈᓚᐅᑎᐊᑕ  ᓂᒡᓚᖅᑎᕈᑎᐊ  ᑕᕝᕙ  ᓈᓚᐅᑎᓄᑦ  

ᓇᐸᔪᑦ  ᐊᐅᓚᓕᕋᔭᖅᑐᑦ  32 ᑭᓗᕙᑦᒥᒃ  ᓴᙱᓂᖃᕐᓗᑎᒃ  ᔫᓂᒥ  ᐱᕕᖃᕐᓂᕐᒥ.  ᑕᐃᒪᐃᑎᓪᓗᒍ,  ᑲᓐᑐᕋᒃᑐᒧᑦ  

ᓅᑕᐅᓇᓱᖕᓂᐊᖅᑐᑦ ᑎᓴᒪᑦ  ᓯᕐᓗᐊᑦ  256 ᑭᓗᕙᑦ  ᓈᓗᑎᐅᑉ  ᐃᓂᒋᓂᐊᓕᖅᑕᖓᓄᑦ.  ᓴᓇᔭᐅᕝᕕᖓᓂ  

ᓈᒻᒪᒃᓴᕐᓂᕐᓄᑦ  ᖃᐅᔨᓴᕐᓃᑦ 256  ᑭᓗᕙᑦ  ᓈᓚᐅᑎᒧᑦ  ᓈᒻᒪᒃᑯᑎᒃ,  ᐱᓕᕆᓂᕐᒥᑦ  ᐊᐅᓪᓚᖅᑎᑕᐅᓂᐊᖅᑐᖅ  

256 ᑭᓗᕙᑦ  ᓈᓚᐅᑎ  ᔪᕆᑲᒥ ᓯᓚᓐᓂᐊᕐᕕᖕᒧᑦ  ᐱᓕᕆᖃᑎᒌᓄᓪᓗ ᐊᐅᓚᔾᔭᒃᑕᐅᓇᓱᖕᓂᐊᖅᑐᖅ  ᓯᑎᐱᕆ 

2023ᒥ  ᐱᕕᖃᕐᓇᒥ.  ᓴᓇᔭᐅᕝᕕᖓᓂ  ᓈᒻᒪᒃᓴᕐᓂᖅ 256 ᑭᓗᕙᑦᒨᖅᑐᖅ  ᓈᒻᒪᖏᒃᑯᑎᒃ,  ᐱᓕᕆᖃᑎᒌᑦ  

ᐊᑐᐃᓐᓇᕐᓂᐊᖅᑐᑦ 32 ᑭᓗᕙᑦ ᓈᓚᐅᑎᒥᒃ  ᔪᕆᑲᒦᑉᐸᒌᖅᑐᒥᒃ.  


